
Hörmətli qonaqlar, xanımlar və cənablar, 

 

Azərbaycanda kiçik və orta bizneslərin inkişafına dair təşkil olunmuş vacib konfransda iştirak 

etməkdən çox məmnunam. Keçən il təşkil olunan konfrasda iştirakımdan sonra bugünki tədbirə 

dəvət almağa şad oldum. Amma etiraf etməliyəm ki, təyyarə uçuşundan sora bir az yorğunam.  

Keçən gecə Xyustondan qayıtmışam. Orada mən Azərbaycan-ABŞ icması, Azərbaycanın ABŞ-

daki səfirliyi, şəhərin meri və Bakı və Xyuston arasında əlaqələrin gücləndirilməsi istiqamətində 

çalışan insanların işinə qatılmışdım. 

 

Bu tədbirin sponsorlarına təşəkkür edirəm. Bugünki tədbir Bakıda keçirilən Qlobal Sahibkarlıq  

Həftəsinin vacib bir hissəsidir. Səkkiz il öncə 77 ölkədə başlanmış bu tədbirin miqyası iki dəfə 

artmışdır. Bu il Qlobal Sahibkarlıq Həftəsi 160-dan çox ölkədə keçirilir. Noybrın 14-dən 20-nə 

kimi gələcək sahibkarları ruhlandıran bir sıra tədbirləri və yarışmalarına 10 milliona yaxın insan 

qatılacaq. 

 

Azərbaycan özünün iqtisadiyyatının diversifikasiyasına və iqtisadiyyatın inkişafı istiqamətində 

göstərdiyi fəaliyyəti nəzərə alsaq Qlobal Sahibkarlıq Həftəsinin xüsusi vacibliyini başa düşə 

bilərik. Mən Xyustonda danışarkən, neft və qaz sənayələri ilə güclü olan şəhərin iqtisadiyyatın 

diversifikasiyası istiqamətində gördüyü işlər barədə danışdım. Sözügedən səylər nəticəsində 

qeyri sabit neft qiymətlərinin törətdiyi fəsadları azaltmaq mümkün olmuşdur. Görülən digər 

fəaliyyətlər sırasında həmçinin yeni bizneslərin həvəsləndirilməsidə var idi. 

 

Dünya dövlətlərinə nəzər yetirsəniz görə bilərsiniz ki, ən çox uğur qazanmış ölkələr məhz 

insanlara arzularının reallaşması üçün şərait yaradan ölkələrdir. Çox insan üçün öz bizneslərini 

başlamaq ən böyük arzudu. Gənc insanlar özlərinin kiçik bizneslərini inkişaf etdirərək 

iqtisadiyyatın inkişafına mühüm təkan verirlər. Ümumiyyətlə mühüm bir ideyanın həyata 

keçirərək yaxşı məhsulun əldə olunması üçün yaxsı bir komanda və əzmkarlıq lazımdır. Sizə bir 

nümunə vermək istəyirəm. Yaxsı tanınan Xyulit Pakkar şirkəti iki universitet məzunu tərəfindən 

sadəcə 538 dollar ilə qarajda yaradılmışdır. Yahoo və Google həmçinin tələbələr tərəfindən 

yaradılmışdır. Fenomenal hal ondan ibarətdir ki, Mark Tsuberger və onunla Harvard  

Universitenində oxuyarkən bir otaqda qalanlar Feysbuku yaradarkən tələbə idilər. Bu gün 

adlarını çəkdiyim şirkətlər yüz minlərlə insanı işlə təmin edir və ümumiyyətlə dünyada biznesi 

dəyişmişlər. Sahibkarlığın qüvvəsi məhz bundan ibarətdir. Kişilər və qadınlar əlverişli mühit 

yaradıldığı halda istədikləri uğurları əldə edə bilərlər. 

 

Birləşmiş Ştatlar sahibkarlığa güclü dəstək verir. Keçən ilin iyununda Prezident Obama demişdir 

ki: “Biznesi başlamaq imkanlarının yaradılması fərdi şəxslər və onların ailələrinə uğur 

qazanmağa yardım edir. Bu bütövlükdə icmaların daha firavan və təhlükəsiz olmasına yardım 

edərək, gənclərə inkişafa aparam yol göstərir.” 

 



Birləşmiş Ştatlar uzun müddətdir ki, Azərbaycanlı kişi və qanınlarına sahibkarlıqla məşğul 

olmağa yardım göstərir.    Yeni bizneslərin təkan verməyimizin yollarından biri ABŞ Beynəlxalq 

İnkişaf Agentliyi tərəfindən maliyyələşdirilən layihəllər vasitəsilə sahibkarlığa dair bacarıqların 

və biliklərin güclöəndirilməsidir. Sözügedən layihələr qadınların və gənclərın sahibkarlığa dair 

marağını gücləndirir, bu isə öz növbəsində Azərbaycanın gələcək biznes liderlərinin inkişafına 

təkan verir. Misal üçün Birləşmiş Ştatlar hökumət və vətəndaş cəmiyyətinin arasında əlaqələrin 

inkişafı, biznesin hüquqi və institusional çərçivəsinin yaxşılaşdırılması və qadınlar tərəfindən 

idarə olunan bizneslərin irəliləməsi üçün işləyən İqtisadi İnkişaf Fonduna dəstək verir.  

 

Həmçinin ABŞ Bakıdakı Səfirliyi Azərbaycanın Əmək və Sosial Müdafiə Nazirliyi və BMT-in 

İnkişaf Proqramı ilə birgə işləyərək Masallıda Qadın və Masallı və Gəncədə cənclər iş 

mərkəzləri yaratmışdır. Sözügedən mərkəzlər qadın və gənclərə iş axtarılmasında yardım edərək 

onların daha firavan olmalarına təkan verir. Sözügedən fəaliyyət bizim 25 il oncə müstəqilliyi 

əldə edən Azərbaycanda gördyüyümüz çoxsaylı işlərin bir nümunəsidir. Bu kimi tərəfdaşlıq 

həmişə çox güclü olub və güclu olaraq qalacaq.  

 

Sonda isə Xyustonda müzakirə etdiyim bir məsələyə toxunmaq istəyərdim. Sahibkarlar üçün 

biznesin inkişafı üçün yaradılan mühit biznes bacarıqları qədər əhəmiyyətə malikdir. ABŞ 

hökuməti Azərbaycanın biznesin inkişafı üçün attığı addımları alqışlayır. Rəqabətə təkan verən, 

kiçik və orta bizneslərin iqtisadiyyatı gücləndirməsinə imkan verən, iş imkanları yaradan, və 

firavanlıq və sabitliyi gücləndirən siyasi və tənzimləyici islahatlar biznes mühitini yaxşılaşdırır. 

Öz təcrübəmizdən bilirik ki, islahatların həyata keçirilməsi heçdə asan deyil, lakin dəyişikliyə 

ehtiyac duyulduğu halda islahatlar zəruridir. Sonda təkrar etmək istəyərdim ki, amerikalılar hər 

bir zaman Azərbaycanda keçirilən islahatlarının davamlı və səmərəli olmasına yardım etməyə və 

azərbaycanlı sahibkarlarının arzularının gerçəkləçməsində öz rolunu oynamağa hazırdırlar.  


